
======慶賀香港柬華會成立十五週年====== 

郭亨青三丹 

《踏莎行。湄河港海共歡》依 (宋) 晏殊體 

            別井離鄉，晨風曉霧。 災虞歷盡痕留處。 柬華群友薈香江，黃昏落日傳佳譽。               

          淡淡東池，依依南浦。新知舊雨桑榆暮。湄河港海共歡歌，獅山古窟從容舞。 

 

《望仙門。友情牽香江聚》依 (宋)晏殊體 

                                 柬華聯誼友情牽，意相連。 鄉懷念故笑眸歡，縱橫旋。               

                客旅香江聚，醇濃韻滿河山。浩歌同唱醉雲天，醉雲天，吟詠寫心篇。 

 

《青玉案。近岸畔同鄉語》依 (宋)賀鑄體 

山青水秀雲起處，近岸畔、  同鄉語。 笑拾童真情若故。  

翠綃香减，歲梭飛渡，驚嘆夕陽謩。              

獅山港海霞千縷，洞水金湖柬華聚。   

四臂灣邊寒已去。  一塘疏影，滿城風絮，同步香江路。 

 

《臨江仙。 聚香江結誼》依 (宋)賀鑄體 
     夏日影隨斜向晚，暉盈光耀長空。 望鄉倦客步留踪。 岸青蒼竹翠，叢碧悅和融。 

        聚香江重結誼，人生悲喜從容。柬華會友幸相逢。霞霏繞聖塔，落照映天虹。 

 

《五絕。港海湄河戀》 

鄉愁動我衷，走筆韻無窮。港海湄河戀，家山永憶中。 

 

《五律。泉流思不盡》 

晚節香留久，清風月影高。縈牽懷志遠，賦筆氣藏豪。 
聖塔飄祥瑞，獅峯舞翠濤。泉流思不盡，洗硯見情操。 

 

《七絕。波旋百囊奔》 

中南半島縱橫痕，筆動心馳篤守惇。古貌新姿懷雅韻，波旋臂繞百囊奔。 

 

《七律。鄉愁童懷永》 

往事低吟金縷曲，聲隨夕照落湄河。情思水秀家園美，意寄山青舊憶多。 
古塔巍巍盈正氣，金湖泛泛蕩歡歌。鄉愁未盡童懷永，瀚海揚帆逐逝波。 

